
«... Нан қиқымын шашпаңдар,
Жерде жатса баспаңдар.
Теріп алып қастерлеп,
Торғайларға тастаңдар», – деген өлең жолдарын білмейтін адам 

кемде-кем шығар. «Ас атасы – нан» екені әмбеге аян. Халқымызда 
құрметті қонағына алдымен нан ұсынады. Ал осы қастерлі астың 
бағасы бүгінде аспандап тұр. Оған кім кінәлі? Қалай айтсақ та қара 
нанның бағасы қара халықтың қалтасына салмақ салып тұр.   

Сәл өткенге ой жіберіп қарасақ, ашаршылық кезеңдері мен соғыс 
жылдары бір үзім нан таппай қаншама адам үзіліп кетті десеңші?! 
Одан бергі кезеңде нанға кезекке тұрғанымыз күні кешегідей ел 
есінде.  

Бүгінде бәрі басқаша. Тәңірге тәубе. Әр адам ас атасын 
тойғанынша жей алады. Бұл тәуелсіздігіміздің теңдессіз сыйы 
екенін сезіну керек. Алайда қазір көп жерде тасталған нанды көріп 
жүрміз. Оның обал-сауабы кімге деп ойланып қаласың. Жә, бұл – 
бөлек әңгіме.

Мақаланың әлқиссасына бас-
қа емес Президент баспасөзі 
таратқан ақпаратты негіз етіп 
отырмыз. Өйткені «көлеңкелі 
экономика» жеке адамның немесе 
ұйымдасқан бір топтың ғана 
қалтасын қалыңдатады. Одан 
елге, мемлекетке келіп-кетер 
пайда жоқ. Сондықтан да құзіретті 
органдар жасырын, заңсыз ашылған 
«кәсіпкерлікті» жабуға мәжбүр.

Құзырлы органдардың әре-
кетіне, экономикалық құқық 
бұзу  шылықпен күресіне тоқ-
тал мас бұрын «көлеңкелі эко-
номика» дегеніміз не, соның 
мәнісіне үңі лейік. Бұл терминді 
2008 жылы Алматы қаласындағы 
«Жеті жар ғы» баспасынан 
шыққан заң дық түсіндірме анық-
тамалықта мемлекет басқару 
органдарынан жасырылатын, 
заңсыз әлеуметтік-экономикалық 
қатынастар орнатуы арқылы 

жүзеге асырылатын эко номика-
лық қызметке берілетін атау 
ретінде қарастырады. Оқыр манға 
түсінікті болуы үшін бұл сөздің 
анықтамасын жеңілдетейік. Та-
бысты жасыру, салықты тө лемеу, 

контрабанда, наша сату, жалған 
қаржылық операция жасау, міне, 
осының бәрі «көлеңкелі эко-
номикаға» жатады.

– Жалпы Жаңақорған ауданы 
бойынша биыл егістік көлемі жылдағыдан 
жақсы өнім беріп отыр. Жәрмеңкеге 14 
ауылдық округтен 50 автокөлікке тиелген 
180 тонна өнім әкелінді. Жәрмеңке 
өнімдері базар бағасынан 10-15 процент 
төмендетілген бағамен ұсынылды. Қазіргі 
таңда өңіріміздің брендіне баланған 
күріштің 70 процентін жинап болдық. 1 
қазанға дейін толық орып бітіреміз деген 
жоспарымыз бар. Күз – жазира даланың 
дар хан дастарханы. Мәуелі мезгілдің 
мерекесі тарқамасын, – деді Жаңақорған 
ауданының әкімі Руслан Рүстемов.

Жергілікті тұрғындар ауыл 
шаруашылығы өнімдерін көптеп 
сатып алып, өз ризашы лығын жеткізіп 
жатты. Соның бірі қала тұрғыны Айдос 
Жансейілов: «Жәрмеңкеге азанымен ерте 
келдім. Бағасы қалтаға қоным ды. Ризамын. 
Ет, сүт өнімдері ерекше сүйсіндірді. 
Тойшылық тойы тарқамасын», – дейді өз 
сөзінде.

Бүгінде бағдарламаның бір реттік  
көтер ме жәрдемақы қаржысы 100  ай-
лық есептік  көрсеткішті  (1 маманға 
291 700 теңге) құрайды. Ал тұрғын  үй  
сатып алуға немесе салуға берілетін 
бюджеттік  несие 1500 айлық  есептік  
көрсеткішті  (1 маманға 4375500 теңге) 
құрайды. Мамандар үшiн тұрғын үй 

сатып алуға немесе салуға бюджеттiк 
несие он бес жыл мерзiмге берiледi.

«Дипломмен ауылға» жобасында 
жас түлектерге жүктелер үміт – үлкен, 
сенім – мол. Оның үдесінен шығу, 
үлкен жауапкершілікті талап етеді. 

мемлекеттік бағдарлама

«КӨЛЕҢКЕЛІ ЭКОНОМИКАНЫҢ» КӨЛЕҢКЕСІ

НАН 
НЕГЕ 
ҚЫМБАТТАДЫ?

ҰлТ БолАшАғЫ үшіН 
ҰТЫМДЫ жоБА

Елімізде ауылға жоғары білім алған тапшы мамандарды жіберу 
үрдісінің қолға алынғанына да біраз уақыт болды. «Дипломмен ауылға» 

бағдарламасы бойынша атқарылған нәтижелі іс аз емес. Бұл бағдарлама  – 
жас мамандарға берілген жаңа мүмкіндік. Бағдарламаның басты 

мақсаты – ауыл-аймақты қажетті әлеуметтік, техникалық мамандармен 
қамтамасыз ету. «Дипломмен ауылға» мемлекеттік бағдарламасы 

2009-2014 жылдары қолға алынып, жылдан-жылға жаңғырып келеді. 
Жас мамандарды ынталандыру мақсатында мемлекет тарапынан көтерме 

ақысы төленіп, баспана алуына жеңілдетілген несие беріледі.

Covid-19:
Қызылорда «жасыл» аймақта

26 қыркүйекте Қазақстанда барлығы 1878 адамның коронавирустық 
инфекция жұқтырғаны анықталды. Оның ішінде 26 адам Қызылорда 
облысында. Сондай-ақ сол тәулікте 133 қызылордалық емделсе, 
Қазақстанда барлығы 2202 адам індеттен айығып шықты. 

Қаз ірг і 
таңда елдегі 

эпидемиологиялық 
ахуал қалыпты. Дегенмен індетті жұқ-
тыр ғандар да, онымен ауырып жат-
қандар да бар. Мәселен, қазіргі кезде 
республика бойынша 63485 науқас 
КВИ-дан емделіп жатыр. Оның 11543-і 
стационарға жатқызылған болса, 52302 
науқас амбулаториялық стационарда ем 
қабылдауда. Сонымен қатар 895 науқастың 
жағдайы ауыр және 222 адамның жағдайы 
өте ауыр деп бағаланған. Одан бөлек, 
елдегі коронавируспен ауырып жатқан 
142 науқас өкпені жасанды желдету 
аппаратына қосылған.

Өңірлердегі эпидемиологиялық ахуал-
ды бағалау бойынша Қызылорда об-
лысы Түркістан, Жамбыл, Маңғыстау 
өңірлерімен бірге «жасыл» аймаққа өтті. 
Ал «сары» аймақта Шымкент қаласы 
мен Атырау, Алматы, Ақтау, Қостанай, 
Солтүстік, Батыс және Шығыс Қазақстан 
облыстары бар. Нұр-Сұлтан мен Алматы 
қаласы, Ақмола, Қарағанды және Павлодар 
облыстары «қызыл» аймақта.

Елде коронавирустық инфекцияға 
қарсы вакциналау науқаны да белсенді 
ұйымдастырылып, бүгінде елде екпенің 

І компонентін 7524609 қазақстандық 
салдырса, ІІ компонентті 6408099 адам 
салдырған. Ал өңірде екпенің алғашқы 
компонентін 301040 адам, ІІ дозаны 253745 
адам салдырған.

Одан бөлек, Қазақстанда пневмониямен 
ауырып жатқандар да бар. Мәселен, 26 
қыр күйекте пневмониямен ауырған 32 
адам анықталса, 5 адам аурудан көз жұмып, 
111-і жазылып шыққан. Осылайша, өткен 
жылғы 13 наурыздан бастап Қазақстанда 
барлығы 75305 адам пневмониямен ауы-
рып, 61702-і жазылған және 4800 адам 
аурудан көз жұмған. 

«Pfizer» компаниясының басшысы 
Альберт Бурла «Бір жыл ішінде 
бұрынғы өмірге қайта ораламыз», – деп 
пандемияның тоқтайтын уақытын бол-
жады. Оның пайымдауынша, вирустың 
жаңа штаммдары пайда болғанымен 
бұрынғы өмірге бір жыл ішінде оралуымыз 
мүмкін.

– Менің ойымша, біз қалыпты 
жағдайдағы өмірге ораламыз. Бұл вирус-
тың жаңа түрі пайда болмайды дегенді 
білдірмейді. Бізді бір жыл бойы індетті 
жұқтырудан қорғайтын вакцина болады. 
Тіпті жыл сайын ревакцинация жасасақ 
та осы бір жыл ішінде пандемияға дейінгі 
өмірге оралуымыз мүмкін», – деді ол АВС 
арнасына берген сұхбатында.

Жәрмеңке

МәуЕлі МЕзГілДің МЕрЕкЕсі

Сенбі күні Қызылорда қаласына қарасты Тасбөгет кентінде «Елі дархан, жері құт, киелі мекен  – Жаңақорған» 
атты Жаңақорған ауданының ауыл шаруашылығы өнімдерінің жәрмеңкесі өткізілді.

Елімізде осы жылдың 
8 айын да 1508 экономикалық 

құ қық бұзушылық анықталса, 
оның 803-і ауыр және аса 

ауыр қылмыстар санатына 
жатады. Ал экономикалық 

құқық бұзушылық дегенді ел 
қаржысын азайтуға бағытталған 

қадам деп түсіну керек. 
Бұл ақпарды 

Мемле кет басшысы 
Қасым-Жомарт Тоқаевқа 

Қаржылық мониторинг 
агенттігінің төрағасы Жанат 

Элиманов мәлім етті. Ақорданың 
баспасөз қызметі таратқан ақ-

паратта биыл 36 ұйымдасқан 
қыл мыстық топтың әрекетіне 

тосқауыл қойылғаны айтылған. 
Сондай-ақ алкоголь өнімдерін 

шығаратын 26 жасырын цех пен 
224 заңсыз ойынхана 

жабылғаны да белгілі болды.

Басы 1-бетте

«Нан бағасы қымбаттады? Қазір нақ-
ты бағасы қаншаға көтерілгенін дөп басып 
айту қиын. Өйткені оның бағасы көктемнің 
күніндей мың құбылып тұр» деген әңгіме ел 
арасында желдей есіп жүр. 

Мәселенің мән жайын білмек болып, 
облыстық ауыл шаруашылығы басқар-
масына хабарластық.     

– Ашығын айту керек, қазір Қызылорда 
облысында азықтық астық өндірілмейді. 
Облысқа қажетті ұн көлемдері көтерме 
жеткізушілер арқылы қалыптасқан жүйе-
мен республиканың Қостанай, Сол түс-

тік-Қазақстан, Ақмола, Қарағанды өңір-
лерінен жеткізіледі. Биылғы жылғы 
орын алған құрғақшылыққа байланысты 
бидай бағасы, ұн бағасы жоғарылауда. 
Дегенмен облыс халқының әлеуметтік 
нан мен ұнға қажеттілігін қамтамасыз 
ету мақсатында 2016-2017 жылдардан 
бастап «Байқоңыр» ӘКК» АҚ мен Рудный 
қаласының ұн зауытымен ұзақ мерзімді 
келісім-шарт жасалып, әлеуметтік нан 
пісіруші наубайханалар мен әлеуметтік 
дүкендер қажеттілікке сәйкес арзан ұнмен 
қамтамасыз етіп келеді. Сондай-ақ бағаны 
тұрақтандыруға байланысты қалада 15 
супермаркетте арнайы әлеуметтік бұрыш 
ашылып, нанның 1 бөлкесі 55 теңгеден 
сатылуда. Қазір тұрақтандыру қорында 
1042,9 тонна өнім бар, оның ішінде, бірінші 
сортты бидай ұны – 616,5 тонна, күріш – 
96,8 тонна, қант – 235,4 тонна, макарон – 
72,3 тонна, қарақұмық жармасы – 21,9 тонна 
сақталған. Жалпы әлеуметтік дүкендер мен 
әлеуметтік бұрыштарда, бөлке нан – 55 
теңге, құмшекер келісі – 270 теңге, өсімдік 
майы 1 литрі – 630 теңге, картоп келісі – 130 
теңге, сәбіз келісі – 170 теңге, пияз келісі 
– 80 теңге, қырыққабат келісі – 80 теңге,1 
сортты ұн келісі – 135 теңге, қарақұмық 
жармасы келісі – 400 теңге, күріш келісі – 
210 теңге, макарон келісі – 210 теңге, сиыр 
еті келісі – 1650 теңге, тауық еті (окорочка) 
келісі – 785 теңге, жұмыртқа данасы – 24 
теңге, сүт – 280 теңге, айран – 225 теңге, 

сүзбе – 1283 теңге, сары май келісі – 2504 
теңге және тұз – 40 теңгеден сатылуда. 
Бірақ та бір айта кетерлігі нан бағасы 
бақылауда болады, – дейді облыстық ауыл 
шаруашылығы басқармасы азық-түлік 
қауіпсіздігін қамтамасыз ету бөлімінің бас-
шысы Ерхан Ағыбаев.

Мамандардың айтуынша, аймағымыз-
да ұн өндіретін екі зауыт бар. Бірі – 
Сырдарияда, екіншісі – Арал ауданында.  
Арал  қаласында жылдық қуаттылығы 65,7 
мың тонна «KZ-MBK» ЖШС ұн өңдейтін 
зауыты және Сырдария ау данын дағы 

жылдық қуаттылығы 21,9 мың тонна астық 
өңдейтін «Аққұм Жер» ЖШС ұн өңдейтін 
зауыттары бұрындары тұрақты жұмыс 
істеген еді. Алайда қазіргі таңда тұрақты 
түрде астық қамтамасыз етілмегендіктен 
уақытша тоқтап тұр. Халық қажеттілігіне 
байланысты қала да әлеуметтік дүкендер 
желісін кеңейту мақсатында 10 әлеуметтік 
дүкен құры лысы жүргізіліп, бүгінде соның 
5-і ашы лып отыр. Алдағы уақытта қалғаны 
да іске қосылады деп күтілуде. Мемлекеттік 

сатып алу бойынша тұрақтандыру қорына 
қосымша 2 мың тоннаға жуық өнім сатып 
алу жұмыстары жүргізілуде. Бүгінде облыс 
бойынша 40-тан астам наубайхана жұмыс 
істеуде. Соның 15-і Қызылорда қаласында 
екен. 

Біз соның біріне барып, ас атасының 
дайындалу барысымен танысып қайт тық. 
Біз барған наубайхана қаланың «Шанхай» 
шағын ауданында орналасқан. 2009 жыл-
дан бері жұмыс істейтін өнім өндіру 
орталығында 20-30 адам тұрақты жұмыспен 
қамтылған. Жұ мысшыларының жала қысы 

орта есеппен 120-150 мың 
теңге шамасында. 

– Мұнда күніне 10 мыңға 
жуық нан пісіреді. Бөлке нан, 
қара нан, булочка, торт, пирожные, 
лепешка, пирог секілді ұн өнімдерінің 
барлық түрлерін пісіреміз. Ұнды сапа сына 
қарай қарап таңдап аламыз. Жасыратыны 
жоқ, қазір нан бағасына әртүрлі пікір 
айтылуда. Бұл біржақты қаралатын мәселе 
емес. Алдағы уақытта ел көңілінен шығатын 

баға тұрақтылығы назарға алынады 
деп ойлаймын. Жалпы ел бойынша са-
лыстырмалы түрде Сыр өңірінің нан бағасы 
орташа деңгейде жатқызылады, – дейді 
жеке кәсіпкер Азамат Нұғманов өз сөзінде.

Келесі кезекте «Аль-Асад» супер-
маркетіне аялдап, ондағы әлеуметтік 
бұрышпен таныстық. Мұндағы сатушы-
лардың сөзінше, «Байқоңыр» ӘКК» АҚ 
тұрақтандыру қорының белгіленген ба-
ғасымен нан бағасы 55 теңгеден сатылу да. 
Сонымен қатар қант 2 келі, кар топ 3 келі, 
сәбіз 2 келі, өсімдік майы 1 литрден шектеп 
берілуде. 

Сарапшылардың сөзінше, Қазақстан 
әлемге астық өнімдерін экспорттаудан 
Түркиядан кейін екінші орында тұр. Бұл 
еліміздің егін шаруашылығын толық 
игеріп отырғандығын білдіреді. Алайда 
өз елімізде ұн тапшылығы сезіліп, нан 
бағасының өсуі елді алаңдатуда. Ұн 
даярлайтын бидай өнімдері өз өңі рімізде 
өсетіндіктен нан бағасының қымбаттауына 

халық қынжылысын 
білдіруде. Нан 

б а ғ а с ы 
қ а ш а н 

т ұ -

рақты 
б о л а д ы 

оны уақыт 
көрсетеді. Біздің 

бір білетініміз нан бол-
са көңілде ән, өмірде мән болады. Бұл 
маңызын өзгертпейтін сөз шындығы. 

Тұрар БЕКМЫРЗАЕВ 
Суретті түсірген Н.НҰРЖАУБАЙ

Сот сараптамасы – сот төрелігін 
жүзеге асыру мақсатында қолданылатын 
және үнемі даму үстінде болуға тиісті әрі 
ғылыми-техникалық үдерістің ең озық 
жетістіктерін енгізуді талап ететін ғылыми 
қызмет түрі.

Қылмыстық істерді тергеу барысында 
және соттық талқылауда тауартану шең-
беріндегі, яғни сот-тауартану сараптамасы 
саласындағы арнаулы білімді қолдану 
қажеттігі жиі туындайды. Мұндай сарап-
тамалар ұрлық жасаумен, тауарды 
бұрмалаумен, т.б. байланысты түрлі 
сатыдағы қылмыстық істер бойынша 
тағайындалуы мүмкін. Тергеу әрекетінің 
табысты болуы көп жағдайда осы сарап-
тама мүмкіндігінің қаншалықты сәтті 
қолданылуына байланысты болады. Мұндай 
бағыныштылық көптеген қылмыстардың 
бүркемелі тәсілдер, оның ішінде ұрлау 
үшін қор жасау, ақауын іріктеу ережесі 
мен тәртібін бұзу, іріктеу, алынған 
(жөнелтілген) тауарлардың сандық 
және сапалық сипаттамалары туралы 
құжат мәліметтерін бұрмалау, тауар мен 
тауар өнімдерін таңбалаудың басқа да 
тәсілдерінің мазмұнын өзгерту, сақтау 
мен тасымалдау шарттарының бұзылуы 
есебінен тауардың шын мәніндегі санын 
төмендету, жарамсыз тауарларды көрінеу 
сату, сондай-ақ белгілі бір тұтынушылық 
қасиеттеріне қатысты тікелей алдау мақ-
сатында материалдық құндылықтардың 
қасиеттерін өзгертуге бағытталған әрекеттер 

арқылы жасалуымен түсіндіріледі. Осындай 
жағдайларда сот тауартану зерттеуін жүр-
гізбей анықтаудың ешқандай маңызы жоқ. 
Көптеген сараптамалар дүние-мүлікті 
бөлісуге, мүлікке зақым келген немесе 
бүлінген жағдайда келтірілген залалды 
өтеуге қатысты азаматтық талап арыздарды 
тексеруге байланысты жүргізіледі.

Қазіргі таңда экономикалық қатынастың 
нарықтық жүйесінің қағидасымен Қазақстан 
Республикасында қылмыстық және аза-
маттық өндірісте сот-экономикалық зерттеу 
шеңберіндегі сот сараптамасы қызметінің 
мазмұны түбегейлі өзгерді. Бірыңғай 
экономикалық жүйенің ыдырауы, дәстүрлі 
экономикалық байланыстардың бұзылуы, 
жалпы экономикалық дағдарыс, өнім 
шығару көлемінің азаюы, кәсіпорындардың 
банкротқа ұшырауы, инфляция, осының 
барлығы – экономикалық қылмыстардың 
күрт өсуіне әсер етті.

Сарапшылық тәжірибеге сүйенер 
болсақ, қазіргі таңда сот тауартанулық  
сараптама өндірісіне талдау жасау арқылы 
сараптама шешуіне қойылатын сұрақтардың 
басым көпшілігі  зерттеу нысандарының 
бағасын анықтауға қатысты екендігін 
байқауға болады. «Азық-түлікке жатпайтын 
тауарларды сот сарапшылық зерттеу» 
сарапшылық мамандығы шеңберінде осы 
сараптама түріне жататын кез-келген 
нысанның құнын анықтау мақсатында сот-
тауартанулық сараптамасы жүргізілетінін 
айрықша атап өту керек. Қолданысы ауыр, 

күрделі техникалар мен құрал-жабдықтарды, 
т.б. зерттеу кезінде сараптама өндірісіне 
іс жүргізу тәртібімен қажетті мамандар 
тартылады.

Сараптама жүргізуде жаңа өнім құнын 
анықтау барысында бірнеше ақпарат 
көздері қарастырылады. Көбінесе тауарды 
таратушы мекемелер тауардың құнын 
көтермелеп жібереді (мысалы, кейіннен 
үлкен жеңілдіктерге сұраныс жасау 
үшін, және табысты ұлғайту мақсатында) 
немесе тауар құнын төмендетеді (мысалы, 
жарнамалау мақсатында). Сондықтан 
тауар құнын анықтау кезінде нарықтағы 
жағдайды ескеріп, сұраныс пен ұсыныс 
деңгейіне қарап, белгілі бір мезгілдегі, 
белгілі бір аймақтағы нарық конъюктурасын 
ескеріп, нақты мәлімет көздеріндегі құн-
дық ақпаратқа талдау жүргізу қажет. 
Кез-келген тауардың екі қасиеті бар: бірі 
– тұ тынушының бағасы, екіншісі – құны. 
Сұра ныс пен ұсыныс нарықтағы сұранысқа 
немесе тауар құнына байланысты. Басқаша 
айтқанда, тұтынушылық бағасы бар тауар-
дың қажеттілік қасиетіне, оны тұтыну 
барысындағы тауардың пайдалылығына 
байланысты. Сондықтан сот тауартану 
сараптамасын  жүргізу кезінде зерттеу ны-
санының әртүрлі қасиеттерін анықтау қажет. 
Зерттеу бағыты сарапшыға қойылатын  
нақты сұрақтармен айқындалады, және бұл 
сұрақтар шеңбері үнемі ұлғайып отырады. 

Соңғы кезде сот ұйғарымы мен тер-
геу қаулысымен тағайындалған сарап-

тамалардағы сарапшының шешуіне 
қойылған сұрақтар, яғни тауардың құнын 
анықтауға байланысты сұрақтар  әртүрлі 
мамандық иелерінің қатысуымен кешенді 
сараптама түрінде жүргізілді. Атап айт-
қанда, зергерлік бұйымдардың, тері 
бұйым дарының, бағалы аңдар терісінен 
жасалған тоңдардың және т.б. құнын 
анықтау. Зергерлік бұйымдардың құнын 
анықтау барысында тауартану сарапшысы 
біріншіден бұйымның сандық және сапалық 
сипаттамаларын (ендірмелерінің түсі мен 
ақауын, бұйым қорытпасының құрамы мен 
сынамасын) анықтау қажет. Бұл сұрақтың 
шешімі  тауартану сарапшыларымен бірге, 
металдар мен қорытпаларды зерттейтін 
сарапшылардың қатысуымен іске асады. 
Яғни, зергерлік бұйымдардың құнына 
әсер ететін негізгі фактор, ол оның қандай 
металдан жасалғандығында. Осындай са-
раптама түрлерін жүргізу зерттеу жұмыс-
тарының мүмкіндігін ұлғайтып, шешіліп 
жатқан сұрақтар шеңберін кеңейте түседі. 

Сондықтан сот-тауартану сараптамасы, 
тікелей қоғам өмірімен қазіргі таңдағы 
экономикалық ахуалға байланысты ең көп 
сұранысқа ие сараптама түрі болмақ. Бұл 
өте күрделі, көп қырлы, үнемі даму үстіндегі 
сараптама түрі.   

А.ДОСТАНОВА,
Қызылорда облысы бойынша 

Сот сараптамалары 
институтының бас сарапшысы

Сот тауартану СараптамаСының мүмкіндіктері

НАН НЕГЕ ҚЫМБАТТАДЫ?

Елбасы Н.Назарбаев бір сөзінде: «Қазір жұмысты 
қаладан емес, ауылдан іздеу керек. Бізді асырайтын – 
ауыл. Ауылда жұмыс болу үшін, қаланы асырай алуы 
үшін жеке шаруаларды, ауыл тұрғындарын, шағын 
шаруа қожалықтарын қайта қауымдастырып, біріктіру 
қажет» – деп  айтқан болатын. 

Қазіргі кезде бұл бағдарламаға ауылдық елдi 
мекендерге жұмыс iстеуге және тұруға келген әрбір 
денсаулық сақтау, бiлiм беру, әлеуметтiк қамсыз-
дандыру, мәдениет, спорт және агроөнеркәсіптік кешен 
саласындағы жас мамандар қатыса алады. 

– Қызылорда қаласына қарасты ауылдық округ пен 
кенттерге жұмыс істеуге барған мамандар саны жыл дан-
жылға артып келеді. Бүгінге дейін барлығы  838 жас маман 
жұмыспен қамтылып, бірінші көтерме жәрдемақы алды. 
Ал оның ішінде 280 жас баспаналы болды. Бағдарлама 
жүзеге асқалы мемлекеттен көтерме жәрдемақыға 
155 млн 686 мын теңге, тұрғын үй алуға 946 млн 665 
мың теңге бюджеттік несие берілді. Биыл облыстық 
экономика және бюджеттік жоспарлау бас қармасының 
қаржылық жоспарына сәйкес көтерме жәрдемақы үшін 
110 маманға бөлінген қаржыны сәуір-қазан айларында 
игеру жоспарланды. Қазіргі кезде көтерме жәрдемақы 
бойынша бөлінген қаражат толықтай игерілді. Сондай-
ақ тұрғын  үй  сатып алуға бюджеттік  несие бойынша 
34 маманға қаржы берілді. «Дипломмен ауылға» 
бағдарламасына 2020 жылы біршама өзгерістер енгізілді. 
Мәселен, тұрғын үйді жақын туыстарынан, оның ішінде 
жұбайынан, ата-анасынан, ағайын-туысынан сатып ала 
алмайды. Сонымен қатар соңғы екі жылда несие тарихы 

бұзылған мамандар бұл бағдарлама арқылы несие ала 
алмайды, – деді қалалық ауыл шаруашылығы бөлімінің 
бас маманы Жадыра Есмағамбетова.

Ауыл өркендесе, еліміз көркейеді. Жастардың 
ертеңіне жарқын жол ашатын бұл бастама еңбек жолын 
ауылдан бастаған жас мамандарға мемлекет тарапынан 
берілген үлкен көмек.

Бүгінгі біздің кейіпкеріміз – бұл бағдарлама игілігін 
көріп отырған, ұстаздық жолда аянбай еңбек етіп жүрген 
Айдана Өтетілеуқызы. Ол 1990 жылы Қызылорда 
қаласында дүниеге келген. Қаладағы №222 Т.Рысқұлов 
атындағы орта мектептің түлегі.  Айдана 2011 жылы 
Қорқыт ата атындағы Қызылорда мемлекеттік уни вер-
ситетінің физика-математика факультетінде мате матика 
мамандығы бойынша білім алып шықты. Сол жылы 

қалаға қарасты Қызылжарма ауылдық округінің №144 
С.Әлжіков атындағы орта мектепке жұмысқа орнала с-
қан. «Дипломмен ауылға» бағдарламасы ая сында 2012 
жылы бірінші берілетін көтерме қаржыны алып, 2013 
жылы үй алу үшін 2 млн 600 мың теңге қаржылай несие ге 
қол жеткізді. Бүгінде өз өмір жолын айқындап, мемлекет 
тара пынан баспаналы болып, басқа жастарға үлгі болып 
келеді.  

– Қолына дипломын  алған жас маманнан қызметке 
тұру үшін қай жер болмасын еңбек өтілін сұрайды. 
Оқуын енді бітірген жаста еңбек өтілі қайдан болсын? 
Міне, осы мақсатта бірнеше жылдан бері елімізде қолға 
алған «Дипломмен ауылға» бағдарламасы өз жемісін 
беріп келеді. Жоба аясында жас мамандар жұмысқа 
орналасып, үй алып, жағдайын түзеуде. Еліміздің 
болашағына өз үлестерін қосып, адал еңбек етуде. Жас 
болсам да ата-анама салмақ салмай, үйлі болып, ел 
қатарлы өмір сүріп келемін. Бұл біз үшін, біздің жас 
отбасымыз үшін үлкен жетістік. Бүгінде Қызылжарма 
ауылдық округінің тұрғылықты тұрғынымын. Мек-
тепте жұмыс істеп келе жатқаныма биыл 10 жыл 
толады. Әрі қарай да бұл білім ошағында жұмысымды 
жалғастырамын, – деді Айдана Өтетілеу. 

Бүгінгі кейіпкеріміздің жеткен жетістіктері де аз 
емес. Атап айтсақ,  А.Жұмаділдаев атындағы «Жас мате-
матиктер» байқауының жеңімпазы. Сондай-ақ облыстық 
«Сыр үміті» сыйлығының иегері. Жас та болса шәкірт 
тәрбиелеп жүрген Айдананың оқушылары да түрлі 
байқаулардан жүлделі орындарды иеленіп жүр. 

Ақмарал ОЛЖАБАЙ

Басы 1-бетте

«Аңсар-сервис» ЖШС нарықта 1999 жылдан бері жұмыс істейтін 
«Аңсар-сервис» ЖШС ғимараттар мен құрылыстар салып, қазандық 
жабдықтарын орнату және сервистік қызмет көрсету, желдету жүйелерін 
дайындау және монтаждау, қазандық жабдықтарына сорғылар мен 
қосалқы бөлшектер жеткізу, инженерлік желілерді салу және қызмет 
көрсету (су құбыры, жылыту, кәріз және т.б.), телекоммуникация 
жабдықтарын, БӨАжА, өрт сөндіру және дабыл жүйелерін монтаждау 
және баптау бойынша қызмет көрсетеді. 

ОТАНғА ҚОРғАУ – МіНДЕТ
Отан алдындағы борыш әрбір ер азаматтың қасиетті парызы екені 

мәлім. Әскердегі темірдей тәртіп пен тұрақты жаттығу тек дене бітімді 
шынықтырып қоймайды, қайсар рух, батылдықты бойға сіңіруге 
септеседі. Оның үстіне өмірлік қиын жағдайға төзімді пси хологияның 
қалыптасуына да әскери тіршіліктің қосары жетер лік. Сондықтан жас 
өреннің әскерге асығуының оңтайлы тұсы да осы. 

ҚҰЛШЫЛЫҚ үЙі 
БОЙ КӨТЕРДі

Қоғамның нақты ғылымдарға деген талпынысы мен рухани 
кемелдігі – жарқын болашақтың көрінісі. Әсіресе, діни тұтастық, 
рухани бірлік егемен елдің ажырамас бөлшегіне айналып үлгерді. 
Себебі қазіргі таңда ұлтқа ортақ ұстаным мемлекеттің идеологиялық, 
стратегиялық жоспарынан қалыс қалмайды. Қызылорда қаласында 
жаңадан бой көтерген «Нұр» мешітінің діни жоралғыдан өзге, 
қызметі де –  тұрақтылықты нығайту, бірлікті бекемдеу.

қала тынысы

«ДАМУ» ҚОРЫНЫң 
ҚОЛДАУЫ

ҰлТ БолАшАғЫ үшіН ҰТЫМДЫ жоБА

Жаңа мешіттің ашылу сал-
танатына Қазақстан мұсылмандары 
діни басқармасының Төрағасы, Бас 
мүфти Наурызбай қажы Тағанұлы 
арнайы келіп, мешіттің ел игілігіне 
берілуімен құттықтады. Бас мүфти 
демеуші азаматтарға көпшілік 
атынан алғыс білдіріп, имамға Құран 
Кәрім кітабын сыйға тартты. 

– Мешіт – мұсылман қауымның 
Жаратушы Иемізге кіршіксіз 
құлшылық жасап, шынайы тәубеге 
келетін, жабырқаған жанына жұ-
баныш табатын, арман-тілегін 
Аллаға ақтарып, дұға тілейтін мінә-
жат үйі. Мешіт – діни дүние танымын 
арттырып, рухани білімін дамытып, 
тәлім аламын дегендер үшін тәрбие 
ордасы. 

Пайғамбарымыз Мұхаммед 
(оған Алланың салауаты мен сә-
лемі болсын): «Кім жер бетінде 
Алланың үйін салуға атсалысса, 
Алла Тағала ол кісіге жұмақтан орын 
дайындайды» деген. Құран Кәрімде: 
«Алла Тағаланың мешіттерін тек 

Аллаға және ақырет күніне иман 
еткен, намаз оқыған, зекетін берген 
және Алладан басқа ешкімнен 
қо рықпайтындар ғана салады» 
(«Тәубә» сүресі, 18-аят) делінген. 
Хақ Тағала игі іске үлес қосқан 
барша азаматтарға разы болсын, – 
деді Қазақстан мұсылмандары діни 
басқармасының Төрағасы. 

Салтанатты іс-шарадан кейін 
Бас мүфти жиналған халыққа уағыз 
айтып, жұма намазын өткізді. Ал 
намаздан кейін Құран оқылып, дұға 
жасалды. 

Айта кетейік, жаңа мешітте 
бір мезетте 1500 адам намаз оқуға 
жағдай жасалған. Мұнда намаз 
залдарынан бөлек дәріс сыныптары, 
Құран оқыту, неке қидыру және 
конференция залы бар. Ерекше 
сәулетпен салынған құлшылық 
үйі жергілікті тұрғындар мен де-
меуші азаматтардың көмегімен тұр-
ғызылған. 

Е.БАЛТАБЕКҰЛЫ

Күз мезгілінде әскер қатарына баруға ниетті азаматтардың қатары артқан. 
Мәселен, өткен аптада сайдың тасындай іріктелген 27 бозбала еліміздің 
қарулы күштер қатарын толықтыруға аттады. Оның ішінде Қызылорда 
қаласынан әскер қатарына аттанған 7 азамат ҚР ҰҚК Алакөл ауданы 
бойынша Шекара қызметінде Отан алдындағы борышын өтемекші. Осыған 
орай шаһарда әскер қатарына аттанғалы отырған жастарды салтанатты түрде 
шығарып салу рәсімі өтті. 

Шара барысында облыстық «Ерлік» үйлестіру кеңесінің төрағасы 
Қайриддин Баймаханов, «Қарулы Күштердің ардагерлері» РҚБ Қызылорда 
облысы бойынша филиалының төрағасы, запастағы подполковник Мыңділдә 
Ршауов және қалалық қорғаныс істері жөніндегі басқарма бастығы, 
полковник Алмас Чункунов жас ұландарға сәт-сапар тілей отырып, Отан 
алдындағы борышты адал өтеуге шақырды.

Еске сала кетейік, күзгі әскерге шақыру науқаны желтоқсан айының 
соңына дейін жалғасады. Бұл жолы әскер қатарына 1995-ші және 2003-ші 
жыл аралығындағы азаматтар шақырылған. Биыл күзгі шақырылымда 240 
қызылордалық өрен әскер қатарын толықтырмақшы.

Б.ШАғЫРОВ

Компанияның құрылтайшысы 
және бас директоры Карпат 
Меңлібеков серіктестік «Даму» 
қорының қызметтерін тұрақты түр-
де пайдаланатынын айтты. «Ай-
налым қаражатын толықтыру үшін 
несие алғанда Қор «Бизнестің жол 
картасы 2025» бизнесті қолдау 
мен дамытудың мемлекеттік бағ-
дарламасы аясында несие сома сы-
ның 50 процент мөлшерінде бір-
неше рет кепілдік берді. Сондай-ақ 
сый ақы мөлшерлемесінің бір бө-
лігі субсидияланып, 6 процентке 
дейін азайтылды», – деді Карпат 
Жолмағамбетұлы.

Қазіргі кезде «Аңсар-сервис» 
ЖШС Қызылорда қаласы мен 
Қызылорда облысы бойынша 
үнем   ді, бағасы қолжетімді жы-
лы ту қазандықтарын, жаб дық -

тарын, блокты-модуль қазандық-
тары, жылыту және ыстық 
су  мен жабдықтау жүйелерін жет-
кі зу  шілердің бірі. Компанияның 
бар   лық ресурстары және құрылыс-
мон  таждау жұмыстарының бар-
лық түрін орындауға мүмкіндік 
бе ретін дамыған инфрақұрылымы, 
ав токөлік құралдары мен арнайы 
тех никалары бар. Негізгі тапсырыс 
беру шілер – Қызылорда және 
Алматы қалаларындағы ірі мұнай 
компаниялары мен мекемелер, 
«Байқоңыр» ғарыш айлағындағы 
ресейлік кәсіпорындар. Компания 
өз кезегінде тапсырыс берушілердің 
нысанында жылдық сервистік қызмет 
көрсетіп, жабдыққа мониторинг 
жүргізумен де айналысады.

«Ақмешіт-ақпарат»

Ақмешіт АптАлығы

МАМАНДАР 
НЕ ДЕЙДі?

ғалымжан КЕРіМБЕК, 
экономика ғылымдарының кан-

дидаты, профессор:

«ЖЕМҚОРЛЫҚТЫң 
ЖОЛЫН КЕСУ үШіН 

АШЫҚ ҚОғАМғА 
ҚАДАМ БАСУ ҚАЖЕТ»

– Бүгінгі таңда «Көлеңкелі эко номи-
ка ның» көлемін төмендету шарала  ры – 
мемлекет алдында тұрған маңыз  ды мін-
деттің бірі, атап айтқанда, бюд жет есебінен 
қалыс қалып, басқа бір адам ның қалта сы на 
түсетін жасырын табыстар ды анықтау және 
оны мемлекет қазынасына қайтару маңыз-
ды мәселе. Жемқорлық тың жолын кесу 
үшін ашық қоғамға қадам басу қажет. 

Бұл экономикалық түсінік негізінен 
бюджеттен теріс айналып, салық тө леуден 
жалтаратын сектордың үле сіндегі қар-
жыны қамтиды. Жалған кәсіпкерліктің 
дамуы, экономикалық қылмыстарда осы 
«көлеңкелі» тұсқа келеді. «Көлеңкелі 
эко  номиканың» басым бөлігін бейресми 
жол мен өндірілетін тауарлар мен заңсыз 
көр сетілетін қызметтер құраса, ал қалған 
бөлігі «жасырын» қызмет көрсетулерге 
тиесілі. 

«Көлеңке» жайлаған экономиканың 
бір саласы – жылжымайтын мүлік на-
рығы. «Жылжымайтын мүлікпен опе ра ция 
саласындағы «көлеңкелі» тұстың басым 
бөлігі салықтан жал тарады. Бұл қыз-
меттерді бақылау қиынырақ, себебі басым 
көпшілігінің табысы есепке алынбайды, 
жасырын түрде беріледі, ал заңның талабы 
бойынша жеке та быс салығын төлеп, 
салық қызметі орган дарының есебінде 
тіркелуге міндетті.

«Көлеңкелі экономика» ең алдымен 
эко номикалық өсуге кері әсер етеді. 
Әлемдік тәжірибеде мұндай құбылыс 
экономиканың 10 процентінен аспауы тиіс 
жөнінде тұжырым бар. Ал біздің елде бұл 
мәселе біраз күрделенген сипатта. Осыған 
орай, арнайы кешенді жоспар әзірленіп, 
осы  бағдарламаны жүзеге асыру шаралары 
орындалуда. 

Аталған жоспар бойынша «кө леңкелі 
экономикамен» күресте жал пы жүйелі 
түрдегі шаралар мен экономика салаларын-
дағы «көлеңкелі» өндірісті қысқарту 
шаралары қарас тырылды, яғни салықтан, 
кедендік төлемдерден жалтаруды бол-
дырмау, мемлекеттік қаржыландыру 
сала сын тиімді басқару, кәсіпкерлік орта-
ны жақсарту жұмыстары қамтылды. Ал 
эко номикадағы «көлеңкелі» өндірісті 
қысқарту бағытында сауда-саттық, ауыл 
шаруашылығы, көлік және жыл жымайтын 
мүлік пен өнеркәсіп са лалары бойынша 
операцияларға ең бі рінші кезекте баса 
назар аудару қажет. 

Сонымен қатар елімізде салықтарды 
төлеуден жалтарудың, «қолма-қол ақша 
операцияларының» және жалған кәсіп-
керліктің жолын кесу және ескерту 
бағытында қолданыстағы заңнамаға өз-
герістер енгізілді. Елімізде электронды 
шот-фактураларды тапсыру қолға алынды. 

«Көлеңкелі экономикаға» аса үлес 
қоса тын сала – сауда, ал сауданың жүйесі – 
базар. Базардағы еркін сауданы қадағалау 
қиын. Осыған қатысты мәсе лелерді шешу 
үшін сауда базарлары кезең-кезеңімен 
заманауи форматқа көшірілуде. 

Халық қолма-қол ақшасыз есеп 
айырысуға толық көшуі тиіс. Сондай-
ақ азаматтардың салықтық мәдениетін 
көтеру керек. Біздің елдегі салықтық 

жүйенің деңгейі, мөлшері дамыған ел-
дермен салыстырғанда төмендеу. Бү-
гінгі күнге дейін жұмыскерлеріне жа-
лақыны қолма-қол беретін ұйымдар 
бар. Бұл жүйе дамыған елдерде осыдан 
жарты ғасыр бұрын тоқтатылған. Ертең 
зейнетақымды қалай аламын дегендей, өз 
құқықтарын қорғай ал майды, үндемейді 
және өзінің құқығын талап етпейді. Бәрі 
де қарапайым нәрседен басталады. Өзін-
өзі қорғай алмаудың салдары жалған 
кәсіпкерлерлікке жол ашады. Сондықтан 
миллиардтаған сомаларды салық ретінде 
мемлекетке төлемеуге тырысады. Оның 
арғы жағында әлеуметтік мәселе, елдің 
зейнетақысы бар. Мұны ойлайтындар аз. 
Осындай түсінік мәдениеттің төмендігін 
білдіреді. Дамыған елдерде салық төлемеу 

– үлкен қылмыс. Халықтың сана-сезімінде 
осылай қалыптасқан. Кейбір елдерде 
салықтан жалтару – кісі өлтіргенмен тең, 
адам тонағанмен пара-пар қылмыс. 

Салықты уақытысында төлеу мін дет 
болып саналады. Себебі уақы тысында 
төленбеген салықтың айып пұлы мен 
өсімпұлы өте жоғары болады. Қазақстан 
Республикасында салықты мерзімінде 
төлеу әрбір азаматтың парызы болуы 
тиіс, яғни төленген салық арқылы дер 
кезінде ата-әжелеріміз зейнетақысын, ана-
ларымыз әлеуметтік жәрдемақыларын, 
мемлекеттік қызметкерлер жалақысын, 
ал білім алушылар (студент, магистрант, 
докторант) шәкіртақыларын алатынын 
ескеруіміз, сонымен қатар егемен еліміздің 
әлеуметтік-экономикалық дамуы үшін 
өзіндік бір үлес қостық деп есептеуіміз 
қажет.

Сондықтан Адам Смит: «Са лық – 
төлеушілер үшін құлдықтың емес, бос-
тандықтың белгісі» – деп жаз ды. Фи-
лософ Ф.Аквинский философия лық 
тұр ғыдан «Ерік берілген тонау нысаны» 
ретінде анықтады. АҚШ-тың тәуелсіздік 
декларация авторларының бірі Франклин: 
«Өмірде салық пен өлімнен қашып құтыла 
алмайсың» деп атап көрсетті. АҚШ-та екі 
мейрам бар: біріншісі туған күні; екіншісі 
салықты төлеген күні. Мұндағы мақсат – 
дамыған мемлекеттер үшін салық төлеу 
белгілі бір дәстүр ретінде қалыптасқан. 
Осы дәстүр біздің елімізде де қолға алынса 
деген ұсынысымыз бар, біз алған несиеміз 
үшін төлемді төлеу күнінен алдын-ала 
төлейміз, оны ұмытпаймыз, себебі өсім-
ақы есептелетінін білеміз. Ал салыққа 
келгенде енжарлық танытамыз, қай кезде 
төлеу керек екенін де естен шығарамыз. 
Мемлекет тарапынан да қысым жоқ, 
өйткені заңды және жеке тұлғалар тапқан 
табыстарының бір бөлігін салық ретінде 
аударуы тиіс, ал бұл аударым ерікті және 
саналы түрде жүзеге асырылуы қажет. 
Сондықтан үкімет жағынан жасалған бұл 
көмекті кері пайдаланбай, мақсатқа сай 
мерзімінде іске асыру керек. Сонда ғана 
тәуелсіз мемлекетіміздің алдыңғы қатарлы 
дамыған 30 мемлекеттердің қатарынан 
ойып тұрып орын алар жайы бар. 

Абай ШАЙНҰРОВ,
экономика ғылымдарының кан ди-

даты: 

«ЭКОНОМиКАғА ҚАТЕР 
ТӨНДіРЕТіН ҚАУіп»

«Көлеңкелі экономика» – экономи-
калық және ұлттық қатер төндіретін, 
мемлекет дамуына үлкен зиян келті-
ретін елдің қазіргі таңдағы күрделі проб-
лемасының бірі.

Көлеңкелі экономиканы мынадай 
үлкен үш блокқа бөлуге болады:

1. Ресми емес экономика. Бұл бұрын 
жасалған ұлттық табыстың жасырын 
түрде қайта бөлінуіне алып келетін, «ақ» 
экономика қызметкерлерінің өз жұмыс 
орындарында жасайтын заңға қайшы 
іс-әрекеттері. Ол пара алу, жемқорлық, 
алаяқтық, т. б. болуы мүмкін. Қоғам көзі-
мен қарасақ, «көлеңкелі экономиканың» 
бұл түрі қызметтер мен тауар түрлерін 
өндірмейді, бір адамның пайдасы екінші 
адамның пайдасы арқылы келіп отырады.

2. Фиктивті экономика («сұр» кө лең-
келі экономика). Заңмен рұқсат етілген, 
бірақ тіркелмеген қызметтер мен тауар 
өндіруге байланысты эко номикалық іс-
әрекеттер. «Көлеңкелі экономиканың» бұл 

секторында өнді рушілер салықтан, лицен-
зия алу ға байланысты, т. б. шығындардан 
жал тару үшін саналы тұрде ресми есепке 
тұрудан қашқақтайды немесе бұндай 
қызмет түрлері туралы есеп мүлдем 
қарастырылмайды.

3. Қылмыстық экономика («қара» кө-
леңкелі экономика). Бұл заңмен шектелген, 
аса тапшы және тиым салынған қызмет 
пен тауар түрін өндіруге және айналымға 
жіберуге байланысты экономикалық іс-
әрекет тер болып табылады. Қылмыстық 
эко номикаға ұрлық, тонау, рэкет, нарко-
бизнес, ұйымдасқан қылмыс, т. б. іс-әре-
кеттер жатқызылады.

Халықаралық тәжірибеге сәйкес, рәсім-
дерді оңайлату және көлеңкелі айналымдар 
үшін тиімсіз ортаны құру қадағаланбайтын 
экономика деңгейін төмендетудің тиімді 
құралы саналады.

Осыған байланысты салықтық ынта-
ландыру, есепке алуды жетілдіру, цифр-
ландыру және бизнес үшін рәсімдерді 
оңайлату бағыттары бойынша белсенді 
жұмыс жүргізілуде.

Салық салу саласында кірістерді есепке 
алудың ашықтығын ынталандыру, арнайы 
салық режимдерін жетілдіру, салықтық 
әкімшілендіруді оңайлату жөнінде шаралар 
қабылданды. 2019-2020 жылдары онлайн 
кассалық машиналар қолданысқа енгізілді. 
Бұл ретте, онлайн кассалық машиналарды 
сатып алуды жеңілдету үшін ынталандыру 
берілді, яғни кассалық машинаның құны 
салық сомасынан шегеріледі. Осылайша 
шы ғындар өтеледі.

Патент бойынша арнайы салық ре-
жимін қолданатын кәсіпкерлер үшін 
саудадағы қолма-қол ақшасыз айна-
лымдарға арналған мөлшерлеме 2 про-
центтен 1 процентке дейін төмендеді. 

Сауда саласы оңайлатылған дек-
ларация бойынша режимге ауысты рылды. 
Жаңа тіркелген шегерім режимі енгізілді.

Бұл ретте, соңғы 2 жылда арнайы салық 
режимдерін қолданатын кәсіп керлер саны 
20%-ке артып, 1,2 млн төлеушіге жетті.

Тіркеу және төлемдерді төлеу ыңғайлы 
болу үшін бірыңғай жиынтық төлем 
енгізілді. Шағын және орта бизнес үшін 
талап қою мерзімі қысқарды (5 жылдан 3 
жылға дейін).

Салықтық тексерулерді қысқарту үшін 
тексерулердің орнына есептілік қағидаты 
бойынша арнайы мониторинг енгізілді. 
Арнайы бақылау шоты арқылы қосылған 
құн салығын жедел қайтару көзделген.

Осы шараның барлығы есепті тап-
сыруға жұмсалған уақыт көрсеткішінің 30 
процентке жақсаруына ықпал етті.

Есептілікті алдын ала декларациялау 
ұсынылады. Яғни салық органдары салық 
төлеушілерге декларация тол тыруға кө-
мектеседі. Бұл ретте, ақпарат мемлекеттік 
органдардың ақпараттық жүйелерінің 
деректер базасынан алы нады.

Сондай-ақ жеке кәсіпкерлер үшін 
бухгалтерлік есепті алып тастау және 
салық есебін оңайлату ұсынылады. Бұл 
арнайы салық режимдеріне қатысты 
болады.

Өз есебін цифрландырған салық тө-
леушілерді тексеру үшін тәуекел дәре-
жесін төмендету ұсынылады. Есепті 
жетілдіру бойынша жұмыстар жүргізілді. 
Бұл – статистикалық есеп тілікті тапсыру 
процесін оңайлату және бақыланбайтын 
экономиканы бағалау әдістемесін же-
тілдіру.

Ірі және орта кәсіпорындар барлық 
есепті электронды нысанда тапсырса, 
шағын кәсіпорындардың жартысы есеп ті 
электронды түрде тапсырады.

Жалпы алғанда, 2014 жылдан бас тап 
жүйелі негізде жүргізілген заң намалық 
реформалар нарыққа кіруді оңайлату, 
реттеуші ортаны жетілдіру, әкімшілік 
кедергілерді алып тастау және рәсімдерді 
оңайлату бойынша қолайлы жағдайлар 
жасауға мүмкіндік берді.

Нарыққа кіруді оңайлату үшін ли-
цен зиялар мен рұқсаттар саны екі есеге 
қысқарды, кәсіпорындарды тіркеу оң тай-
ландырылды, банктің ағымдағы шотын 
онлайн ашу енгізілді.

Шағын және орта бизнес нысандары 
үшін тіркеу алымы, мөрдің болуы 

туралы талап, сондай-ақ жаңа құрылыс 
нысанын тіркеу кезінде техникалық 
паспортты ресімдеу қажеттілігі алынып 
тасталды.

Техникалық жағынан күрделі емес 
нысандар бойынша бірқатар құжат пен 
сараптама алынып тасталды, электр 
желілеріне қосу кезіндегі рәсімдер қыс-
қарды, жер учаскелерін беру кезінде 
«бірыңғай терезе» қағидаты енгізілуде.

Сатып алу-сату мәмілелерін тіркеу, 
техникалық шарттар беруге өтініш беру 
және талап арыз беру электрондық нысанға 
ауыстырылды.

Әкімшілік кедергілерді одан әрі 
қыс қарту және рәсімдерді оңайлату 
бойын ша мынадай шаралар қабылдау 
жоспар лануда. Артық талаптарды қыс-
қарту мақ сатын да кәсіпкерлер мен 
бизнес-қауым дастық тардың шағымдары 
бойынша мем лекет тік органдардың 
тиімсіз акті лерінің күшін жою немесе 
тоқтата тұру тетігін енгізу ұсынылады. 
Яғни бизнеске кедергі келті ретін ше-
шімдер тез күшін жоюы және түзетілуі 
мүмкін.

Қызметтерді цифрландыру шеңбе-
рінде бизнес үшін барлық қызметті толық 
электрондық нысанда қамтуды қамтамасыз 
ету ұсынылады.

Бизнесті қаржыландырудың қол жетім-
ділігін арттыру және мемлекеттік қолдау 
шараларын жетілдіру жөніндегі жұмыс 
жалғасады.

Қалай десек те, «көлеңкелі эко номика» 
ел экономикасына қатер төн діріп отырған 
қауіп екенін ұмытпау керек. Сондықтан да 
мемлекеттің жүйелі түрде күрес жүргізіп, 
арнайы бағдарлама қабылдағанын дұрыс 
қадам деп санаймын.

Асылхан АНДАШОВ,
«GSB UIB» бизнес мектебінің 

менеджері, экономист: 

«КӨЛЕңКЕЛі 
ЭКОНОМиКАғА» ҚАРСЫ 

КүРЕС НӘТиЖЕСіН 
БЕРіп КЕЛЕДі»

– Қазақстандағы «көлеңкелі эконо-
мика» көлемі 2020 жылғы ресми ақпарат 
бойынша ЖІӨ-нің 21 процентіне тең 
болған еді, ал 2019 жылғы ресми ақпарат 
бойынша ол ЖІӨ-нің 30 процентін құраған. 
Ресми деректердегі көрсеткіштерге қара-
ғанда, «көлеңкелі экономикаға» қар сы 
күрес нәтижесін беріп келеді. 

Былтырғы кедендік және салықтық 
тү сім нің төмендеуіне пандемия себеп 
болып отыр. Бірақ елдегі «көлеңкелі 
экономиканың» басым бөлігі Қытаймен 
арадағы сауда-саттыққа тиесілі. Мысалы, 
бұған дейін Қытайдың Қазақстанға 
экспорт көлемі мен Қазақстанның көрші 
елден сатып алған тауар айналымында 7 
млрд доллар айырмашылық анықталған. 
Бұл қаражат Қазақстанның бір жылдық 
бюджет табысының төрттен бірі бөлігіне 
тең. Әрине, бұл қаражат көлеңкелі айна-
лымнан шықса, бюджет бүйірі толысып 
қалар еді. Ең қызығы, пандемия 
кезінде шекаралар жабылып жатқан 
уақытта Қытайдан Қазақстанға келетін 
көлеңкелі сауда көлемі көбеймесе, 
азайған жоқ. Осы ретте әлемдік озық 
тәжірибені ескерген жөн. Мысалы, 
Грузия салық жүйе сін цифрландыру, 
жеке кәсіпкерлерге са лықты азайтып, 
оны төлеуді жеңілдету арқылы 
салықтық түсімдер көлемі ЖІӨ-нің 20 
процентіне жетті. Қазір Грузия «Нөл 
терезе» заңнамасын қолға алды. Онда 
кез келген тран закция автоматты түрде 
саналып, са лық алынып отырады. Тіпті 
біздің ел енді ғана көшкен декларация 
толтыру әдісі де оларға енді қажет емес. 
Ал Қытайда көлеңкелі экономикамен 
күресу мақсатында қосымша құн 
салығын 2 процент кэшбек ретінде 
қайтару жолға қойылған. Мысалы, 
Қытай аза маты 20 мыңға азық-түлік 
алады да чекті арнайы сайтқа тіркейді. 
Сөйтіп, 400 тең ге өзіне кайтарылады. 
Бұл бастама ха лықтың чек талап етуіне, 
сол арқылы салықтық түсімнің тұрақты 
жүргізуілуіне мүмкіндік беріп отыр.

Қазақстан үшін сыртқы саудада Еу-
разиялық экономикалық одақ – Еуро-
одақтан кейінгі екінші ірі нарық. Сон-
дықтан бұл одақпен де саудадағы 
ашық тықты қамтамасыз ету аса маңызды. 
Бірақ аталған одақтан шығатын тауар 
өндірушілер таңбалаудан бас тартады. 
Былтыр Еуразиялық экономикалық одақ 
елдерімен барлығы 19,7 млрд долларға 
сауда жасадық, оның 5,5 млрд доллары 
біздің оларға сатқанымыз болса, 14,2 млр-
ды сатып алғанымыз екен.

«КӨЛЕҢКЕЛІ ЭКОНОМИКАНЫҢ» КӨЛЕҢКЕСІ

СӨЗ СОңЫ
Жуырда халықаралық «Түркістан» газетінде Еркежан Айтқазының: 

«Көлеңкелі экономика»: жарыққа шығарудың жолы қандай?» атты мақаласы 
басылды. Осы мақалада «көлеңкелі экономика» салдарынан 2020 жылы 
бюджетке келген шығын көлемі 617 млрд теңге болғаны көрсетілген. Сонымен 
бірге заңсыз қаржы айналымына тосқауыл қойылмаса, 2025 жылы мемлекет 
қазынасы 1,2 трлн теңгеден қағылуы мүмкін екені де айтылған.

2025 жылы келетін шығынның болжамы туралы ауыз ашпай-ақ қояйық, бірақ 
өткен жылғы шығынды сөз етпеу мүмкін емес. 617 млрд теңге деген қарапайым 
адамның өңі түгіл, түсіне де кірмейтін қаржы. Мұндай ақшаны анау-мынау адам 
өңінде көрсе естен танатын шығар. 

Мұнша қаржыға не істеуге болады? Мысалды алыстан іздемей-ақ қояйық. 
Қызылорда облысының орталығына ең жақын аудан Сырдарияны назарға 
алайық. Сырдария аудандық «Тіршілік тынысы» газетінің осы жылдың 26 
қаңтарындағы №7 санына осы ауданның бұрынғы әкімі Талғат Дүйсебаевтың 
өткен жылғы атқарған жұмысының есебі басылған. Әкімнің есебінде аудан 
бюджеті биылғы жылға бекітілген аудан бюджеті 11 млрд теңгені құрағаны 
көрсетілген. Бұл ауданның халқы шамамен 40 мың адам. Жылдық бюджетке 
бекітілген сомма 40 мың халқы бар ауданды бір жыл асырауға жететінін әкім 
есебін оқыған адам түсінеді. Сонда «көлеңкелі экономиканың» кесірінен 
мемлекет қазынасына құйылмай қалған 617 млрд теңгеге Сырдария сияқты 
қанша ауданның халқын асырауға болады? Мұның жауабын білу үшін 
данышпан болудың қажеті жоқ. Тек 617 млрд теңгені 11 млрд-қа бөлсек 
жетіп жатыр. Есептегіш құрал бұл есептің теңдігін 56 болатынын көрсетті. 
Бұдан 617 млрд теңге Сырдария сияқты 56 ауданның  жылдық бюджетіне 
тең екенін аңғаруға қиын емес. Енді шыққан теңдікті 40 мыңға көбейтейік. 
Бұл – біз мысалға алған ауданның халық саны. Есептегіш 2 млн 240 мың-ды 
көрсетті. Сонда «көлеңкелі экономикаға» жұтылған қаржы бір жыл бойы  2 
млн 240 мың адамды қаржымен қамтуға жетеді екен. Мұның ішінде аудандағы 
жұмыс істейтін тұрғындардың айлық табысы, зейнеткерлердің зейнетақысы, 
көпбалалы аналарға, мүмкіндігі шектеулі азаматтарға берілетін жәрдемақы 
бар. «Көлеңкелі экономиканың» қаншалықты кесірі тиетінін осыдан-ақ 
аңғаруға болады.

Әзиз ЖҰМАДіЛДӘҰЛЫ

ҚЫЗЫЛОРДАДАғЫ 
АхУАЛ ҚАЛАЙ?

«Көлеңкелі экономикаға» келгенде Сыр өңіріндегі ахуал қалай? Аймақ 
қазынасына зиян келтіретін заңсыз әрекеттер болды ма? Бұл сұрағымызға 
Қызылорда облысы бойынша экономикалық тергеп-тексеру департаменті 
жауап берді. 

Құзыретті орган берген мәліметте жыл басынан бері экономикалық және 
қаржылық қылмыстар аясында 66 қылмыстық істің өндірісі жүргізілген. 
Олардың 57 проценті аяқталған. Аяқталған істердің жартысынан астамы ауыр 
және өте ауыр істер болып табылады екен. Аяқталған қылмыстық істер бойынша 
мемлекетке келтірілген залал  мөлшері 2 млрд теңгені құраған. Оның қаржылай  
276,8 млн теңгесі өндіріліп, 1,2 млрд теңгенің мүлкіне тиым салынды. 

Мемлекеттік бағдарламалар аясында бюджеттен бөлінген қаражатты 
жымқырудың 10 дерегі анықталған. Жалпы анықталған ауыр қылмыстардың 
негізгі бөлігін бюджет қаражатын жымқыру бағытындағы істер құрайды. 
Аяқталған қылмыстық істер бойынша анықталған залал  мөлшері 160,3 млн 
теңге, өндірілген залал  – 46,8 млн теңге.

Республика көлемінде жүргізіліп жатқан «Стоп обнал» жедел профилак-
тикалық шаралар шеңберінде мүліктік пайда алу мақсатында жеке кәсіпкерлік 
нысанының іс жүзінде жұмыстар орындалмай, қызметтер көрсетілмей, тауарлар 
тиеп-жөнелтілмей жалған шот-фактура жазу бойынша - 13 дерек анықталған. 
Өндірісі аяқталған 12 қылмыстық істің 11-і сотқа жолданды. Аяқталған 
қылмыстық істер бойынша анықталған залал  мөлшері 1,2 млрд теңге, өндірілген 
залал  – 149,4 млн теңге.  Сонымен қатар қылмыстық істерді тергеу барысында 
салықтық есептілікке түзету жүргізу арқылы 125,7 млн теңге қайтарылған, 
оның 17,8 млн теңгесі ақшалай қаражат түрінде бюджетке өндірілген.

«Көлеңкелі» экономиканың салдарынан аса ірі көлемдегі қаржы көздері 
бақылаудан тыс қалып, мемлекеттің экономикасына үлкен қауіп төндіріп отыр. 
Бұл бағыттағы заңсыздықтың кең тараған түрі – кәсіпкерлік нысандарының 
салықтан жалтару  және «қолма қол ақша» алу мақсатында ресми бухгалтерлік 
құжаттарда шаруашылық әрекеттерді көрсетпеуі болып табылады. Яғни 
мүліктік пайда алу мақсатында жеке кәсіпкерлік нысанының іс жүзінде 
орындалмаған жұмыстарға, көрсетілмеген қызметтерге, тиеп-жөнелтілмеген 
тауарларға жалған шот-фактура жазуы. Қолма қол ақша алуға қатысты осындай 
қылмыстармен күресу кәсіпкерлік субъектілерінің қызметтері бойынша 
ақпараттардың жабық болуына байланысты күрделі болып келеді. Соған 
қарамастан, экономикалық тергеу органдары аталған бағытта жұмыстарды 
белсенді жүргізуде. Республика бойынша талдау көрсеткендей, негізі, 
2017 жылдан бастап, қаржыны қолма-қолға айналдырудың өсуі байқалады. 
Мемлекеттік сатып алу саласында, квазимемлекеттік секторда көлеңкелі 
айналым өте жоғары. Жымқырылған ақша қаражатының үлкен көлемі қолма-
қолға айналдырылғаннан кейін республикадан сыртқа шығарылатынын 
ескерсек – бұл мемлекетке келтірілетін үлкен залал.

Экономикалық тергеп-тексеру департаменті жыл басынан бері салық 
төлемдерін төлеуден жалтару бойынша 9 қылмыс анықталып тіркелгенін, оның 
ішінде 5 істің аяқталғанын жеткізді. Аяқталған қылмыстық істер бойынша 
анықталған залал  мөлшері 513,8 млн теңге, өндірілгені  – 74,4 млн теңге.

Мұнайлы өңірдің бірі Қызылордада мұнайдың заңсыз айналымына 
қатысты қылмыстық құқықбұзушылықтар тоқтамай тұр. Республикалық  
«Баррель» профилактикалық жедел іс-шаралар шеңберінде осы жылдың 9 
айында мұнайдың және мұнай өнiмдерiн шығарылу заңдылығын растайтын 
құжаттарсыз тасымалдау және сатудың 2 дерегі анықталды, өндірістен 
аяқталып,  сотқа жолданған.

Өкінішке орай заңсыз ойын бизнесі Сыр өңірінде де бар.  Сарапшылардың 
бағалауы бойынша, осы саладағы жылдық көлеңкелі табыс 60 млрд теңгеден 
асады екен. Қызылордадағы экономикалық тергеп-тексеру дапартаменті 9 айда  
7 қылмыстық істің өндірісін жүргізді. Жедел іздестіру шаралары нәтижесі 
бойынша тіркелген бұл істердің  6-ауы аяқталып, сотқа жолданған. Айналымнан 
57 дана монитор,  54 дана процессор, 2 дана ғаламтор модемі, 1 дана желілік 
модем, 3 дана бейне тіркегіш, 1 дана электронды рулетка, 1 дана чек принтер, 1 
дана лазерлі чек сканер, 2 дана «Айфон-6» ұялы телефоны және 262 100 теңге  
қаражат алынды. 

Аймақтағы экономикалық тергеп-тексеру департаменті берген мәліметтерге 
қарағанда Қызылордадағы ахуалдың да жетісіп тұрғаны шамалы. Бюджет 
қаржысына көз аларту, заңсыз ойын бизнесін ұйымдастыру, мұнайдың заңсыз 
айналымына жол беру секілді деректер тіркелген.

Басы 1-бетте

Басы 1-бетте

Атап айтар болсақ, жәрмеңкеге қойылған 
өнім бағалары төмендегідей. Жылқы еті-
2000 теңге, сиыр еті-1750 теңге, қой еті-1900 
теңге, тауық еті-850 теңге, жұмыртқа-25 
теңге, жуа-85 теңге, картоп-150 теңгеден 
ұсынылды. Сондай-ақ тоқтылар 25000 
мыңнан сатуда. 

Жәрмеңкеге келген көпшіліктің жүзінде 
қуаныш лебі сезіліп тұрды. Бұл – тоқшылық 
тойының тартуы еді. 

Сенбіде Сырдария ауданы да жәрмеңке 
өткізді. Жан қожа батыр көшесі бойына 
жайылған Сырдариялықтардың сый молы-
нан болды. 

Мұндағы жәрмеңкеге 13 елді мекен 
өнімдерін әкеліп, нарықтан тө мендетілген 
бағамен саудалады. Атап айт қанда, 
нағилықтардың ақ маржаны, Шаған 
ауылындағы «Қожабек бағының» алмасы, 
Қалжан ахунның асқабағы мен Бесарықтық 

көкөністеріне көпшілік қызығушылық та-
нытып, көптеп алып жатты. Сондай-ақ 
Аманкелдінің шұбаты мен Іңкәрдарияның 
тіл үйірер қауыны да тиімді бағада жергілікті 
тұрғындарға тарту етілді. 

Сырдария ауданы биыл 32 652 гектар 
алқапқа егін еккен. Жәрмеңкеге 18 тонна 
ақталған күріш, 6 тоннадан астам картоп пен 
пияз, 5 тонна сәбіз, 19 тонна қауын-қарбыз 
бен 4 тонна бақша дақылдарын, 600 келі 
ет және 500 келіден астам балық өнімдерін 
ұсынылды. Аталған өнімдер нарық 
бағасынан 10-15 процент төмен сатылып 
жатты. Ау данға қарасты шаруашылықтар 
биыл 13 мың гектарға жуық алқапқа Сыр 
салысын орналастырса, оның 70 процентке 
жуық өнімін жинап үлгерді. 53 проценті 
қамбаға бастырылған.

Осылайша қос ауданның ауыл шаруа-
шылығы өнімдері қалалықтарға сый-
несібесін молынан тарту етті.

Тұрар БЕКМЫРЗАЕВ

Жыл сайынғы дәстүрге сәйкес биыл да 
қала күні қарсаңында «Үздік аула» байқауы 
ұйымдастырылып, жеңімпаз электронды 
дауыс беру арқылы анықталды. 4-ші мәрте 
өткізілген сайысқа қала көлемінде 8 аула 
тұрғыны өз үй жайларының алдындағы 
жеміс талдары мен түрлі-түсті әсем гүл-
дерді көпшілік назарына ұсынды. 16 тамыз 
бен 10 қыркүйек аралығында өткен сайыс 
нәтижесінде «Шұғыла» мөлтек ауданы 
№15 үй, 28 пәтер тұрғындары Анатолий 
Голиков пен Людмила Голикованың аула-
сы басым дауысқа ие болып, жеңімпаз 
атанды. 

Қала әкімінің орынбасары Бектас 
Нұридинов аулаларды абаттандыру, кө-
галдандыру ісі бойынша үздік атанған 
байқау жеңімпаздарын құттықтады. 

– Бұл байқаудың негізгі мақсаты – 
ауланы көгалдандыруда жаңа шешім табу, 
қала тұрғындарының белсенділігі мен 
шығармашылығын ынталандыру. Байқау-
дың бір ерекшелігі, қала тұрғындары үздік 
ауланы өздері таңдайды. Аула аумағын 
ең жақсы абаттандыруға арналған байқау 
тұрғындарды жасыл аумақтар құру-
ға қатысуға үндейді. Сонымен қатар 
мұндай сайыс жас ұрпақтың экологиялық 
тәрбиесіне оң әсер етеді. Қала – ортақ 
үйіміз. Оның тазалығы мен әсемдігіне 
бәрімізде жауаптымыз. Күз мезгілінде дәс-
түрлі формаға сай байқау қорытындысы 
шығып отыр. Шаһар шырайы ажарлана 

түсіп, тұрғындарымыздың бақ-берекесі 
арта берсін.  Мерейлі мезеттегі мәуелі күн-
деріміз көп болсын, – деді қала әкімінің 
орынбасары.

Жеңімпазға қала әкімінің алғыс хаты 
мен «Үздік аула-2021» сертификаты та-
бысталды. Сондай-ақ аула бағбандарына 
арнайы құрал-жабдықтар сыйға тартылды. 
Қызылорданы жасыл-желекке ай налдыру 
бағытындағы жұмыстарға қала ның 
жанашыр және белсенді азаматтары да өз 
үлестерін қосып келе жатқанын айта кету 
керек.

– Біз марапат аламыз деп еңбек еткен 
жоқпыз. Жәй ғана есік алдын абат-
тандырдық. Бір мезгіл сыртқа шығып 
отырғанда адамға көтеріңкі көңіл-күй 
сыйлайды. Осы маңда тұратын көршілер 
біздің ауламызға жиі келіп ағаштардың 
саясында демалады. Өзара әңгімелесіп, ел 
келешегі, ұрпақ тәрбиесі секілді өнегелі 
сөздерді ортаға саламыз. Көршілермен 
тату тұрамыз. Қала күні қарсаңында от-
басымыз үшін үлкен сыйлық болды. 
Қала тұрғындарын өз аулаларын күтіп 
баптауға шақырамын, – дейді  Анатолий 
Голиков.

Туған жерді түлету өз аулаңды таза 
ұстаудан басталады. Жылдан-жылға қала 
көркі айшықтала түсіп, көркем келбетке ие 
болуда. Бұл бағыттағы жұмыстар жемісті 
нәтижесін беруде.                              

Мүслім ЖӨКЕБАЙ

Covid-19: Қызылорда «жасыл» аймақта
Сондай-ақ компания басшысы бүгінде 

5-11 жас аралығындағы балаларға 
арнап дайындалған вакцина сынақ-

тан өткенін және алдағы уақытта 
Америкамен келіссөздер жүргі-
зілетінін мәлімдеді. 

Отандық педиатр, инфек цио-
нист, медицина ғылым дарының 
докторы, С.Д.Асфендияров 
атындағы ҚазҰМУ балалар 

инфекциясы кафедрасының 
профессоры Ләззат Ералиева 

коронавирустың балаларға қалай 
әсер ететінін және ауру белгілері 

туралы айтып берді. Маманның айтуынша, 
пандемияның алғашқы кезеңінде вирус 

жұқтырған балалар ауруды оңай өткерсе, жаңа 
штаммдардың пайда болуымен ауру белгілері де күрделенген. 

– Әлемде COVID-19 вирусының ауыр түрімен ауыратын балалар 
жиі тіркеле бастады. Бұл жаңа, анағұрлым агрессивті және жұқпалы 
коронавирус штаммдарының пайда болуымен байланысты. «Ковидті 

тудыратын SARS-CoV-2 вирусы баланың денесіне ауа тамшылары 
немесе байланыс арқылы (заттар арқылы) енеді. Балаларда COVID-19-
дың алғашқы белгілері ересектердегі секілді, инфекция жұққан соң орта 
есеппен бір аптадан кейін пайда болады. Иммунитеті әлсіз балаларда 
инкубациялық кезең 2-3 күнге дейін қысқарады. Бастапқы кезеңде ауру 
қарапайым суық тигенге ұқсайды. Тамақ ауырып, мұрын бітеледі және 
дене температурасы жоғарылайды», – деп түсіндірді Ләззат Ералиева.

Маманның айтуынша, келесі 2-3 күн ішінде алдыңғы белгілерге 
жеңіл жөтел, әлсіздік, тәбеттің жоғалуы, кеудедегі ауырсыну, ентігу 
және үлкен дәреттің сұйық болуы қосылады. КВИ-дің аса ауыр ағымы 
бір жасқа дейінгі балаларда және созылмалы патологиялары мен 
қосымша аурулары бар 15 жастан асқан жасөспірімдерде байқалады. 
«Әдетте, балалар ауырғаннан кейін 7-11 күнде қалыпқа келе 
бастайды. Балада COVID-19-ға тән алғашқы белгілер пайда болғанда 
бірден педиатр шақыру керек. Ең бастысы, мынаны есте сақтаңыз: 
балаға өз бетінше диагноз қоюға, өз бетінше емдеуге және өзге де 
белгілердің пайда болуын күтуге мүлдем болмайды!» – деп атап өтті 
медицина ғылымдарының докторы. Ол қазіргі уақытта балаларды 
коронавирустан қорғаудың нақты құралдары жоқ екенін айтты. 
Балаларды вирустан қорғаудың жалғыз әдісі – ересек тұрғындарды 
вакциналау және инфекцияға шалдыққандармен байланысқа түспеу. 

А.БіРКЕНОВ

Күзгі салқын күн... Адамдардың бәрі асығыс. Біреуі базардан керегін 
алуға келеді, енді бірі саудасын жасауға асығып барады. Соларды көзбен 
шығарып салып, базар маңындағы Тоқмағамбетов көшесінің жиегінде 
арбасының дөңгелегін дұрыстап қойып, бір ер кісі отыр.

Оның да өз тірлігі бар. Әрі-бері өткен адам дарға жәудірей қарап, қолын 
созып, алақанын жайып қояды. Еркектік намысты ысырып, несібесін солай 
табуда. Егер он екі мүшесі сау болса, мүмкін басқаша тірлік жасар ма еді 
деп ойлайсыз, еріксіз... Бірақ өзім көбіне сол жерден өткендіктен әлгі кісіге 
садақамды беріп кетуді әдетке айналдырдым.

Бір күні құрбым екеуміз келеміз. Арбадағы аға алақанын жайып 
отыр екен. Ол да күнделікті менің садақа беретінімді біліп алғандай, 
таныс адамдай жымия қарап, «Алла разы болсын, ауырма» деген тілегін 
жаудыра бастады. Ауырма дегені өзі арбада отырған соң денсаулықтың 
қадірін біледі. Содан да болар, айналасына ауырма деп отырады. Ол кісіге 
тиын-тебен берсеңіз, сіз де осы сөзді естисіз. Содан мен де әдеттегідей жүз 
теңгемді бере қойдым. Оны көрген құрбым: 

– Бес-он теңге бере салуға болмады ма? Неменеге жүз теңге бердің?, – 
деп таңдана қарады. 

– Мен үнемі жүз теңге беремін. Ақшам мол болса одан да көп бергім 
келеді. Неге жүз теңге десең? Берген садақам ең құрыған да бір бөлке нанына 

жетсе екен деп ойлай  мын, – деп жауап бердім. Расында, нан 
алып жесе екен. Қарны аш болмаса екен. Өз қазағымыз ғой 
деп алаңдайтыным бар. Қолдан келгенше қайырымдылық 
жасауды мен анамнан үйрендім. Көшеде қайыр сұраған 
жан кездессе болды, анам қалтасындағы тиындарының 
бәрін санап береді. Жүрегінің жұмсақтығы сондай тіпті 
ішімдік ішіп алып, алақанын жайып жүретіндердің 
өздеріне де садақасын беріп жүреді. «Бөліп-жарып қарағым 
келмейді. Ол да өзіміз секілді пенде ғой. Тағдыры сондай 
болғаны да қайтсін енді» деп жанашырлық танытып 
қоятыны тағы бар. Әлі күнге дейін солай... Кейде оның осы 
ұстанымына іштей риза болып қараймын.

Анам айтқандай, «бөліп-жарып қарағым келмейді» деп. Жақында тағы 
ескі базарға бар дым. Әр барған сайын балмұздақтың коктейлін ішкенді 
ұнатамын. Сол әдетім бойынша коктейль сатып алуға кезекке тұрдым. 
Сатып алушылар арасынан бір кішкентай баланы көзім шалды. Қап-қара 
көз жанары әлгі коктейлге қызыға қарап тұрды. Өзіміздің қазақтың баласы 
емес, қайыр сұрап жүрген тәжіктің баласы екені байқалды. 

Шынымды айтсам, баланың көңілін қи мадым. 
– Коктейль ішесің бе?, – деп сұрадым. Кішкентай тәжік қазақша 

сөйлемесе де түсінеді екен. Жылы сөйлегенімді сезді ме, күлімдеп 
қарап, «иә» дегендей басын изеді. Содан сатушы қызға «ақшасын мен 
төлеймін. Тағы бір коктейль дайындаңызшы», – дедім. Әлгі бала жанымда 
коктейлі дайын болғанша күтіп тұрды. Оны байқаған айналамдағылар 
маған әртүрлі көзқараспен қарағандары да болды. Бірі «жарайсың» десе, 
енді бірі «тәжіктің баласын жарылқағаны несі» деп те айтты. Бірақ мән 
бермедім. Маған оның ұлты маңызды болмады. Бастысы, оны қуантуға 
асықтым. Қолына коктейлін алып, маған жәудіреген көзімен «рохмат» 
деді қуана. Содан коктейлін ұстаған күйі аспалы көпір жанында отырған 
анасына қарай жүгіре жөнелді. Сол кезде оның қуанғаны өзіме ерекше 
әсер етті. Үлкен іс тындырмасам да кішкентай балаға сәл болса қуаныш 
сыйлағаныма риза болдым. Қолына ақша ұстата салуға болар еді. Бірақ 
бала болып, ол да бір коктейлдің тәтті дәмін татсыншы дедім.

Ең САУАпТЫ іС
Алла ризалығы үшін жасалған әрбір іс пен берілген затқа садақа 

дейміз. Берілетін садақаның үлкен-кішісі болмайды. Не берілсе де 
шынайы ықыласпен берілуі қажет. Құран Кәрімде 200 жерде Алла 
жолында садақа беру, мал сарп ету жайында баяндалады. Яғни Алла 
берген нығметті Алла жолында жұмсау сауапты амал екені айтылады. 
Шексіз нығмет Иесі болған Алла мақлұқаттың табиғатында өзгеге 
жәрдем ету, барын бөліп беру сезімін жаратқан. Жасалатын жақсылық 
істің садақа болуы үшін діни тұрғыдан үш ерекшелікке ие болуы керек: 
мұқтаж жанға беру, Алла разылығы үшін берілуі, берілген садақа өз 
мүлкінен, адал табысынан болуы тиіс.

Садақа – қайырымдылық істердің бастауы. Бұл жақсылықты жасай 
отырып, біз Алладан еселенген сауаптар аламыз. Пайғамбарымыз: 
«Садақа – мал дүниені кемітпейді, керісінше оны молайтады», – деген. 

ӨМіРіңіЗДі ҰЗАРТАДЫ
Жалпы «Садақа бәлені қайтарады және өмірді ұзартады» дейді. Ол 

туралы мынадай аңыз, Құраннан келтірілген бір оқиға бар:
Бір күні Иса алейһиссалам асхабымен бір жерге бара жатқанда жолда 

кір жуып жатқан адамды көріп, сәлем беріп өтеді. Ол жерден біраз 
алыстағаннан кейін Иса алейһиссалам: 

– Қайтарда бұл адамның жаназасына дайын болыңдар, – дейді. Кейін 
қайтар жолда әлгі адамның тірі екенін көреді. Бұған таң қалған Иса 
алейһиссалам Жәбірейіл алейһиссаламнан: 

– Уа, Жәбірейіл, бұл адамның өлетіні маған білдірілген еді. Алайда 
өлмепті. Себебі не?, – деп сұрайды. Сонда Жәбірейіл алейһиссалам: 

– Иса, ол адамды жуылған кірлерінің арасында жатқан қара жылан 
шағып өлтіруі керек еді. Бірақ ол адам садақа берген екен. Сонысы 
қабыл болып, өмірі ұзартылды, – деп жауап берді. Осы сөзден кейін 
әлгі адам кірлерінің арасын қарағанда қап-қара өліп қалған жыланды 
көреді.

Қорыта айтқанда, қабыл болған дұға және садақа келе жатқан бәлені 
қайтарады. Келген бәлелердің кетуіне, өмірдің ұзаруына себеп болады 
екен.

пАЙДАСЫН БіЛЕСіЗ БЕ?
Садақаның сауабы мол. Көбіміз садақа береміз. Бірақ оның қандай 

адам баласына қандай пайдасы бар екенін білеміз бе? Кеңірек тоқсалсақ, 
осы дүниедегі 5 пайдасына мыналар жатады: мал-дүниені тазартады, 
күнәларды өшіреді, ауру мен апаттан сақтайды, мұқтаж жанды қуантады, 
ризықты арттырып, табысты берекелі етеді.

Ал ақыреттегі 5 пайдасы: қияметтің үрейінен сақтап, көлеңке болады, 
тозақтан құтқарады, таразыда сауабы басым болады, сырат көпірінен өтуі 
мен дүниесінің есебін беруді жеңілдетеді.

САДАҚА БЕРУДЕ МиЛЛиОНДАғАН 
ҚАРЖЫң БОЛУЫ ШАРТ ЕМЕС

Дәл осылай деп өз пікірін білдірді, Қызылорда облысының дін істері 
басқармасының дін мәселелерін зерттеу орталығының бөлім басшысы 
Жеңісбек Дәрібаев: 

– Қазіргі қоғамда мұқтаж жандарға қол ұшын созып мүмкіндігінше 
көмек беріп жатқан жомарт жандарды естіп те, көріп те жүрміз. Сондай-
ақ еріктілер әлеуметтік желіде көмекке зәру болған жандарды жариялап 
елдің назарын аударту арқылы көпшілікпен мұқтаж адамдардың қажетін 
өтеп жатқандығы да кездеседі. 

Жалпы садақа дегеніміз не? Араб сөзінен енген садақа сөзі қазақ 
тіліне сөзбе-сөз аударсаңыз, «Шын ықыласпен сыйлау» дегенге саяды. 
Садақаны тек ақшалай ғана емес, оны кез келген затпен өтеуге болады. 
Оның белгілі мөлшері жоқ. Яғни кез келген адам мұқтаж адамдарға өзінің 
шамасы келгенше көмек қолын ұсына алады деген сөз. Мысалы, еріктілер 
не белгілі қайырымдылық қор әлеуметтік жағдайы төмен отбасының үйге 
зәру екенін әлеуметтік желіге жариялап, көпшіліктің берген ақшасымен 
үй алып беріп жатыр. Соған өзіңіздің шамаңыз келгенше үлесіңізді 
қоссаңыз сауапты іс болар еді. Садақа беруде миллиондаған қаржың 
болуы шарт емес. 

Осындай игі істерге қоғам болып атсалысқаны абзал. Қазақта жылу 
жинау, асар сияқты дәстүрлер бар. Негізінен бұл да садақадан бөлек емес. 
Өйткені мұқтаж адамға ақашалай не заттай қол ұшын берген адамды дінде 
садақа беруші деп түсінсе, қазақ мәдениетінде жылу жинау деп түсінеміз. 
Сайып келгенде атауы екі түрлі болғанымен мақсаты бір қайырымдылық 
іс, – деді Ж.Дәрібаев.

Жәрмеңке

САДАҚАНЫҢ 
СЫЙЫ

Тілші түйіні
Расында, садақаның сауабы мол. Өз басымнан өткен бір ғана 

мысал келтірсем, өткенде науқастанып, емге қатынайтын болдым. 
Содан арбадағы ағаның «Алла разы болсын, ауырма» деген сөзі үшін 
күнделікті садақа беруді шын көңіліммен қалап, қолға алдым. Сенесіз 
бе, алған емім шипа болып, тез сауығып кеттім. Сол кезде Аллаға 
шүкірімді айтып, әлгі ағаға садақа беруімді одан сайын жиілете түстім.

«Жақсы сөз – жарым ырыс» дейді. Ағаның «ауырма» деген сөзінің 
өзі қаншалықты құдіретті болып тұрғанын біле беріңіз. Міне, садақа 
сыйы деген осы. Ал сіз садақа беріп жүрсіз бе?

Ақтолқын НҰРЛЫБАЙ

Есік алдын жасыл желекке айналдырып, көркейту-көгалдандыру 
жұмыстарын жүргізіп отырған отбасылар аз емес. Ол біріншіден, 
тазалыққа үндесе, екіншіден, еңбексүйгіштікке баулиды.

